Crynodeb o'r Strategaeth Teleofal


1. Cyflwyniad
Mae'r ddogfen hon yn rhoi crynodeb manwl o'r Strategaeth Teleofal. Am wybodaeth bellach ar Deleofal, dylech ddarllen y ddogfen lawn sydd ar gael gan Reolwr y Prosiect Teleofal.
2.
Diben y Strategaeth Teleofal 
Diben y Strategaeth yw annog defnyddio technoleg newidiol i ddatblygu darpariaethau gwasanaeth newydd i ddiwallu anghenion iechyd a gofal cymdeithasol poblogaeth Sir Ddinbych.
3.
Beth yw Teleofal?

Mae Teleofal yn disgrifio unrhyw wasanaeth sy'n dod ag iechyd a gofal cymdeithasol yn uniongyrchol i ddefnyddiwr gwasanaeth yn ei gartref, gyda chefnogaeth technoleg gwybodaeth a chyfathrebu.
O'i ddefnyddio'n effeithiol, gallai Teleofal newid dull cyflwyno gwasanaethau, gan alluogi i bobl aros yn ddiogel ac annibynnol yn eu cartrefi eu hunain. Mae'n cynnwys ystod eang o offer (synwyryddion, monitorau, larymau, larymau crog ac ati) a gwasanaethau (asesu, arsefydlu, monitro, canolfannau galw ac ymateb).
4.
Amcanion Strategol
Bydd yr holl gyrff o fewn partneriaeth Iechyd, Gofal Cymdeithasol a Lles Sir Ddinbych yn:
1. Integreiddio'r Strategaeth Teleofal/Teleiechyd o fewn eu Cynlluniau Comisiynu, Gwasanaeth a Gweithredu
2. Cytuno model newydd a chynaliadwy ar y cyd i gyflwyno gwasanaeth gyda chynlluniau i sicrhau bod staff wedi eu hyfforddi'n briodol ar gyfer:
· Y llwybrau cyfeirio effeithiol ac effeithlon
· Asesu angen
· Prynu a chynnal systemau Teleofal/Teleiechyd a chyfathrebu
· Dosbarthu offer
· Cyfleusterau arddangosfa gyhoeddus
· Darparu canolfan fonitro/alwadau
· Cydlynu sut rydym yn ymateb yn lleol 

· Dylai hyn gyflawni arferion gorau a gwerth am arian 

3. Cynllun peilot ar gyfer:
· Pobl hŷn
· Pobl hŷn gyda Phroblemau Iechyd Meddwl
· Pobl gydag Anabledd Dysgu
· Cyflyrau Hirdymor
· Pobl gyda Namau Corfforol a Synhwyrol
· Pobl gyda Phroblemau Iechyd Meddwl
4. Datblygu a chytuno polisïau, gweithdrefnau a threfniadau rheoli perfformiad sy'n cysylltu gyda Strategaethau, cynlluniau a datblygiadau eraill.
5. Datblygu strategaeth farchnata a chyfathrebu bositif i sicrhau bod gan bobl leol hyder yn y technolegau a'r gwasanaethau e.e. Pencampwyr Teleofal.
6. Sicrhau sylfaen foesegol ar gyfer datblygu'r strategaeth trwy gynnwys cyrff a phobl leol mewn fforwm budd-ddeiliaid i hysbysu'r Grŵp Comisiynu Tai a fydd yn arwain datblygiad y strategaeth gyda chefnogaeth Cydlynydd Teleofal.
5.
Pa ganlyniadau Strategol ddylid eu disgwyl?
· Rhyddhau'n gyflymach o'r ysbyty lle mae lefelau uchel risg i ddiogelwch
· Oedi neu ddiddymu'r angen i dderbyn i ysbyty neu ofal sefydliad 

· Lleihau'r angen am ymweliadau â'r ysbyty ac ymweliadau â meddygfeydd meddygon teulu
· Pecynnau gofal llai ar gyfer nifer arwyddocaol o ddefnyddwyr gwasanaeth 
· Rheoli risg yn effeithiol e.e. risg clinigol; rhwystro cwympiadau; rheoli trefniadau Amddiffyn Pobl sy'n agored i gael eu cam-drin
· Adroddiadau bod iechyd a lles pobl yn well
· Gwell sgiliau staff, rolau a boddhad yn y swydd - da i recriwtio a chadw staff
· Sicrhau gofalwyr, galluogi dilyniant yn y rôl ofalu am gyfnod hwy
· Boddhad defnyddiwr gwasanaeth/claf a gofalwyr
· Gallu diwallu anghenion y gymuned leol yn well, yn enwedig mewn ardaloedd gwledig
· Cynnydd yn y lefel o annibyniaeth, dewis a hunanlywodraeth i gleifion, defnyddiwr gwasanaeth a gofalwyr
6.
Cysylltiadau â Datblygiadau Rhanbarthol
Sefydlwyd grŵp Teleofal rhanbarthol ac mae dogfen cychwyn prosiect wedi ei datblygu. Bydd cynnyrch y prosiect hwn yn rhoi dewisiadau i awdurdodau lleol ar gyfer datblygiadau gwasanaeth Teleofal trwy gyfrwng agwedd gydweithredol, ranbarthol.  
7.
Proses Arfaethedig y Gwasanaeth 
Mae cyflwyno gwasanaeth Teleofal o safon yn gofyn am brotocolau a gweithdrefnau cadarn. Bydd y rhain yn cynnwys:
	Mynediad at wasanaethau
	Un pwynt mynediad ar gyfer Teleofal - y Tîm Cyswllt Cyntaf a fydd yn cychwyn y 7 cwestiwn allweddol, gan gysylltu â'r broses Asesiad Unedig

	Trefn gyfeirio
	Gall cyfeiriadau ddod o amrywiol ffynonellau gan gynnwys defnyddwyr gwasanaeth eu hunain. Mae'r broses AU yn rhoi dull o adnabod anghenion heb eu diwallu a risgiau i annibyniaeth pobl sydd angen cefnogaeth

	Trefniadau asesu
	Rhannu yn wasanaeth Teleofal Safonol (technoleg rwystro yn bennaf) a ymgymerir gan y Tîm Teleofal a Gwasanaeth Teleofal Arbenigol a ymgymerir gan staff proffesiynol wedi eu hyfforddi'n briodol h.y. Therapyddion Galwedigaethol / Gweithwyr Cymdeithasol / Nyrsys Ardal ac ati

	Prynu a Storio Offer
	Bydd hyn yn dod yn gyfrifoldeb y Gwasanaethau Offer presennol yn Sir Ddinbych, gan dybio buddsoddiad hirdymor priodol gan y partneriaid

	Monitro
	Gan Linell Ofal Conwy trwy offer sydd wedi ei gysylltu ag uned llinell bywyd

	Gwasanaethau Ymateb
	Sefydlu protocolau ymateb cyffredinol gyda'r defnyddiwr gwasanaeth, fel rheol fel protocol ymateb anffurfiol - trefniant le mae teulu, cyfeillion ac ati yn medru mynychu os oes argyfwng.
Sefydlir protocolau ymateb unigol fel y disgrifir ar gyfer ymatebion cyffredinol, ond gan ychwanegu anghenion arbenigol, lle mae offer ychwanegol wedi ei osod ar gyfer angen penodol.

Dim tîm ymateb ffurfiol yn Sir Ddinbych ar hyn o bryd.

	Adolygu
	Gwneir hyn gan y Tîm Teleofal neu staff rhagnodi proffesiynol, yn dibynnu ar lefel a chymhlethdod angen


8.
Ymwybyddiaeth
Mae Sir Ddinbych yn cydnabod bod llwyddiant Teleofal, yn rhannol, yn dibynnu ar bobl yn derbyn a bod â hyder yn y technolegau sydd ar gael a'r gwasanaethau a ddarperir. Bydd ymgyrch ymwybyddiaeth yn delio â defnyddio Teleofal wrth gefnogi pobl hawdd eu niweidio i fyw bywydau annibynnol trwy: 

· Adnabod yr amrywiol grwpiau targed
· Cyfathrebu rhagweithiol gyda'r grwpiau hynny
· Cyhoeddi gwybodaeth hygyrch
· Rhoi negeseuon cyson
Bydd yr holl wybodaeth i gynyddu ymwybyddiaeth a deall Teleofal yn ddwyieithog ac ar gael trwy'r cyfryngau canlynol:

· Taflenni/dalennau/erthyglau yn y wasg
· Gwefannau 
· Arddangosfeydd a chyflwyniadau mewn digwyddiadau cyhoeddus
· Cyfathrebu a hyrwyddir o fewn cyrff partner gan aelodau'r Bwrdd
9.
Cyfleusterau Arddangos i'r Cyhoedd
Mae cyfleusterau arddangos dros dro wedi eu darparu yng nghartref preswyl Llys Nant ym Mhrestatyn ac mae detholiad o synwyryddion Teleofal ac offer arall ar gael i'w arddangos. 

10.
Ymgynghori 
Mae ymgynghori wedi cynnwys:
· Gofyn am farn grŵp budd-ddeiliaid Teleofal (a adnabuwyd eisoes)
· Digwyddiad penodol ar gyfer budd-ddeiliaid a gynhaliwyd ym Mai 2007
· Cyfranogiad budd-ddeiliaid mewn bwrdd prosiect Teleofal a Grŵp Gorchwyl a Gorffen Teleofal
· Creu tudalen Teleofal ar wefan Sir Ddinbych Iach sy'n rhoi cyfle i gysylltu trwy e-bost gyda'r Cydlynydd Teleofal.
· Adborth gan ddefnyddwyr gwasanaeth sy'n chwarae rhan mewn prosiectau peilot
Mae cynlluniau i'r dyfodol yn cynnwys cyfranogiad Grŵp Budd-ddeiliaid a hybu rhyngweithiad trwy wefan Sir Ddinbych Iach.
11.
Darpariaeth Hyfforddi
Mae Sir Ddinbych wedi adnabod rhai elfennau allweddol o fewn strategaeth hyfforddi sy'n cefnogi'r fenter Teleofal.  

· Mae'r agenda bolisi a'r posibiliadau i deleofal yn eang iawn. Mae angen deall hyn ledled amrywiol gyrff 

· Mae angen galluogi i staff ymarferol gadw ar y blaen i dechnoleg newidiol ac offer newydd, ac i staff arall fedru ei werthfawrogi;

· Mae'r grŵp defnyddwyr yn ehangach ac mae ganddo anghenion mwy cymhleth, ac felly efallai y bydd staff angen cefnogaeth trwy gyfrwng hyfforddiant wrth ddeall anghenion;
· Mae angen mwy o ffocws ar ddefnyddwyr gwasanaeth a'u gofalwyr fel partneriaid;

· Mae Teleofal yn effeithio ar y systemau iechyd a gofal cymdeithasol; bydd staff ym mhob asiantaeth angen peth ymwybyddiaeth o'r manteision systemau cyfan hyn trwy gyfrwng hyfforddiant integredig.
Bydd defnyddwyr gwasanaeth yn chwarae rhan yn yr hyfforddiant.
Er y bydd y digwyddiad hwn yn cael ei ddatblygu ar y cyd â hwylusydd allanol, yr amcan yw bod Cyngor Sir Ddinbych yn medru cyflwyno hyn yn annibynnol o fewn blwyddyn.
Mae'r strategaeth hyfforddi lawn ar gael fel dogfen ar wahân.
12.
Cyllid gan Lywodraeth Cynulliad Cymru 
Mae cyllid cyfalaf o £344,048 wedi ei ryddhau i Sir Ddinbych dan Adran 31 Deddf Llywodraeth Leol 2003 ar gyfer cyfnod o ddwy flynedd (a ymestynnwyd i Fawrth 2009 yn ddiweddar). Cefnogwyd hyn gan Grant Refeniw o £40,000 yn 2007-2008.
Nid oes cynlluniau ar hyn o bryd o fewn LlCC ar gyfer adolygiad strategaeth parhaus ac ar hyn o bryd mae strategaethau Teleofal y tu hwnt i'r pwynt pan ddaw'r cyllid grant i ben yn fater i awdurdodau lleol.
13.
Adnoddau Presennol o fewn Sir Ddinbych 
Mae Tîm Teleofal wedi ei sefydlu yn cynnwys staff presennol Gwasanaethau Cymdeithasol a Thai, fel a ganlyn:
· Swyddogion Lles Tai, sy'n asesu'r angen am synwyryddion Teleofal sylfaenol
· Recriwtio Technegydd Teleofal i osod offer
· Swydd weinyddol ran amser yn y storfa i archebu offer a chefnogi'r technegydd.
14.
Polisi Codi Tâl
Mae Cyngor Sir Ddinbych ar hyn o bryd yn llunio ei bolisi codi tâl mewn perthynas â Theleofal. Yr amcan fydd cael polisi sydd:

· Yn gyson â'r taliadau eraill a delir gan bobl sy'n defnyddio gwasanaethau gofal cymunedol a thai Sir Ddinbych ac felly sy'n gydnaws â Chefnogi Pobl ynghyd â'r Polisi Codi Taliadau Tecach
· Â'r gallu mwyaf i gefnogi datblygiad y cynllun a'r mecanweithiau ymateb y bydd eu hangen.

· Wedi cael ymgynghoriad trwyadl arno.
Bydd holl ddefnyddwyr gwasanaeth yn cael eu hasesu gyda golwg ar benderfynu ar eu gallu i gyfrannu tuag at eu gwasanaeth, ac unwaith y caiff ei brif-ffrydio (h.y. heb ei gefnogi gan Grant LlCC), bydd y tâl yn ymwneud â phrynu, cyflenwi, gosod a chynnal yr offer, a'r gwasanaeth monitro, ac unrhyw ymateb sydd ei angen mewn argyfwng. 

Bydd Technoleg Gynorthwyol a ddarperir gan y GIG yn rhad ac am ddim ar y pwynt cyflwyno.
15.
Prynu Preifat a Thaliadau Uniongyrchol
Y bwriad yw y bydd y sawl sy'n ariannu eu hunain a'r rhai nad oes â hawl i gyrchu'r gwasanaeth trwy'r Cyngor, neu sy'n dewis peidio â gwneud hynny, yn medru prynu'r gwasanaethau yn breifat. Hefyd, dan amgylchiadau priodol, rhagwelir y gellir defnyddio taliadau Uniongyrchol ar gyfer Teleofal, gan alluogi i rai defnyddwyr fod cyfwerth â phrynwyr preifat.
16.
Monitro, Adolygu a Rheoli Perfformiad
Mae un targed perfformiad cenedlaethol penodol yng Nghymru ar gyfer Teleofal, sef (SCA010) cyfradd fesul 100 o oedolion-gleientiaid sy'n derbyn, yn ystod y flwyddyn, technoleg gynorthwyol fel rhan o becyn gofal.

Bydd gweithredu Teleofal, fodd bynnag, yn cefnogi Dangosyddion Perfformiad yr Adran Gwasanaethau Cymdeithasol a Thargedau'r Fframwaith Gwasanaeth ac Ariannol (SAFF).

